
Համաձայն «Հարկային ծառայության մասին» օրենքի 4-րդ հոդվածի 9-րդ պարբերության և «Մաքսային ծառայության մասին» օրենքի 46-րդ հոդվածի 2-րդ մասի պահանջների` Հայաստանի Հանրապետության կառավարությունը որոշում է.
Սահմանել հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը՝ համաձայն հավելվածի:

ՀԱՐԿԱՅԻՆ ԵՎ ՄԱՔՍԱՅԻՆ ՄԱՐՄԻՆՆԵՐԻ ԾԱՌԱՅՈՂԱԿԱՆ ՔՆՆՈՒԹՅՈՒՆ ԱՆՑԿԱՑՆՈՂ ՀԱՆՁՆԱԺՈՂՈՎԻ ԱՆԴԱՄՆԵՐԻ ԹԵԿՆԱԾՈՒՆԵՐԻ ԱՌԱՋԱՐԿՄԱՆ
 
1. Սույն կարգով կարգավորվում են «Հարկային ծառայության մասին» Հայաստանի Հանրապետության օրենքի 4-րդ հոդվածի 9-րդ պարբերությամբ և «Մաքսային ծառայության մասին» Հայաստանի Հանրապետության օրենքի 46-րդ հոդվածի 2-րդ մասով նախատեսված հարկային և մաքսային մարմինների ծառայողական քննություն անցկացնող հանձնաժողովի (այսուհետ` հանձնաժողով) անդամների թեկնածուների առաջարկման հետ կապված հարաբերությունները:
2. Հանձնաժողովի կազմը բաղկացած է 9 անդամից, այդ թվում՝ նախագահից և 8 անդամներից: Հանձնաժողովն ունի քարտուղար, որը նշանակվում է Պետական եկամուտների կոմիտեի (այսուհետ՝ կոմիտե) նախագահի կողմից: Քարտուղարը չի հանդիսանում հանձնաժողովի անդամ: 
3. Հանձնաժողովի նախագահը պետք է լինի մաքսային կամ հարկային մարմնում վարչական պաշտոն զբաղեցնող: 
4. Սույն կարգի համաձայն կոմիտեի ներքին աուդիտի, իրավաբանական, մաքսային հսկողության, հետաքննության և օպերատիվ-հետախուզության, քննչական, համալիր հարկային ստուգումների, ներքին անվտանգության, հարկային վարչարարության կազմակերպման, դիտարկման և հսկողության գործառույթ իրականացնող ստորաբաժանումների (այսուհետ՝ ստորաբաժանումներ) ղեկավարները, ինչպես նաև կոմիտեի նախագահի առաջին տեղակալը, կոմիտեի նախագահի տեղակալները և կոմիտեի գլխավոր քարտուղարը կոմիտեի նախագահին ներկայացնում են սույն կարգի 6-րդ կետով նախատեսված չափանիշներին բավարարող մեկական թեկնածու (թեկնածուներ) հանձնաժողովի կազմում ընդգրկվելու նպատակով։ 
5. Ստորաբաժանումների ղեկավարները կարող են ներկայացնել նաև իր թեկնածությունը:
6. Թեկնածուն պետք է համապատասխանի հետևյալ չափանիշներին՝
1) թեկնածու ներկայացնելու պահին նախորդող 10 տարվա ընթացքում պետք է ունենա մաքսային կամ հարկային ծառայության  առնվազն 2 տարվա անընդմեջ աշխատանքային ստաժ կամ հանրային այլ ծառայության առնվազն 5 տարվա աշխատանքային ստաժ.
2) թեկնածու ներկայացնելու պահին պետք է զբաղեցնի մաքսային կամ հարկային ծառայության բարձրագույն կամ գլխավոր պաշտոն կամ քաղաքացիական ծառայության ղեկավար պաշտոն.
3) ներկայացմանը նախորդող 1 տարվա ընթացքում չպետք է ենթարկված լինի կարգապահական պատասխանատվության:
7. Սույն կարգի 4-րդ կետում նշված առաջարկություններին կցվում է թեկնածուի ծառայողական բնութագիրը։ 

1. Կարգավորման ենթակա խնդիրը.
 Հայաստանի Հանրապետության Ազգային Ժողովի կողմից 2020 թվականի փետրվարի 7-ին ընդունվել են «Հարկային ծառայության մասին» օրենքում փոփոխություններ և լրացումներ կատարելու մասին» 2020 թվականի փետրվարի 7-ի ՀՕ-17-Ն, «Մաքսային ծառայության մասին» օրենքում փոփոխություններ և լրացումներ կատարելու մասին» 2020 թվականի փետրվարի 7-ի ՀՕ-18-Ն օրենքները:
2. Ընթացիկ իրավիճակը և իրավական ակտի ընդունման անհրաժեշտությունը
	«Հարկային ծառայության մասին» ՀՀ օրենքի 4-րդ հոդվածի 9-րդ պարբերության համաձայն՝ ծառայողական քննություններ անցկացնող հանձնաժողովը Կառավարության սահմանած կարգով առաջարկված թեկնածուներից հարկային մարմնի ղեկավարի կողմից ձևավորվող մարմին է, որն իրականացնում է օրենքով և հարկային մարմնի ղեկավարի սահմանած կարգով վերապահված լիազորություններ։
[bookmark: _GoBack]«Մաքսային ծառայության մասին» ՀՀ օրենքի 46-րդ հոդվածի 1-ին մասի համաձայն՝ կոմիտեի ծառայողական քննություններ անցկացնող հանձնաժողովը, «Քաղաքացիական ծառայության մասին» օրենքով սահմանված դեպքերում և կարգով, անցկացնում է ծառայողական քննություններ և դրանց արդյունքների վերաբերյալ կոմիտեի ղեկավարին ներկայացնում է եզրակացություններ:
«Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու և ՀՀ կառավարության 2013թ.-ի թիվ 872-Ն որոշումն ուժը կորցրած ճանաչելու մասին» ՀՀ կառավարության 28.08.2014թ.-ի թիվ 896-Ն որոշումն ընդունվել է համաձայն «Հարկային ծառայության մասին» օրենքի 43-րդ հոդվածի 2-րդ մասի և «Մաքսային ծառայության մասին» ՀՀ օրենքի 46-րդ հոդվածի 2-րդ մասի: «Հարկային ծառայության մասին» ՀՀ օրենքի 43-րդ հոդվածի 2-րդ մասն ուժը կորցրած է ճանաչվել:
Հաշվի առնելով վերոգրյալը՝ անհրաժեշտություն է առաջացել մշակել «Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու մասին» Հայաստանի Հանրապետության կառավարության որոշման նախագիծ, մասնավորապես՝
Նախագծի շրջանակներում հստակ կանոնակարգվել են հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման հետ կապված հարաբերությունները: Նշվածի հետ կապված հայտնում ենք, որ նպատակահարմար է համարվել հանձնաժողովի անդամների թիվը սահմանել 9 անդամից, որը հիմնավորվում է այն հանգամանքով, որ հանձնաժողովի կազմում ընդգրկվելու համար թեկնածուներ են ներկայացվելու թվով 8 ստորաբաժանումներից /ներքին աուդիտի, իրավաբանական, մաքսային հսկողության, հետաքննության և օպերատիվ-հետախուզության, քննչական, համալիր հարկային ստուգումների, ներքին անվտանգության, հարկային վարչարարության կազմակերպման, դիտարկման և հսկողության գործառույթ իրականացնող/, ինչպես նաև կոմիտեի նախագահի առաջին տեղակալից, կոմիտեի նախագահի տեղակալներից և կոմիտեի գլխավոր քարտուղարից:
Նշվածի արդյունքներով որոշվել է, որ հանձնաժողովի անդամների թվաքանակը համապատասխանի ներկայացված թեկնածուների թվաքանակին՝ որպես ողջամիտ թիվ նախատեսելով 9 անդամների կազմը:
Միաժամանակ, «Հարկային ծառայության մասին» ՀՀ օրենքի 43-րդ հոդվածով սահմանված է, որ ծառայողական քննություն անցկացվում է հարկային մարմնի ղեկավարի որոշմամբ` «Քաղաքացիական ծառայության մասին» օրենքով սահմանված կարգով և դեպքերում` հարկային մարմնի ծառայողական քննություն անցկացնող հանձնաժողովի կողմից, որի անհատական կազմը հաստատում է հարկային մարմնի ղեկավարը` հանրային ծառայությունը համակարգող փոխվարչապետի հաստատած հանձնաժողովի անդամության թեկնածուների ցուցակից: Նշվածի հետ կապված հարկ է հայտնել, որ Նախագծի ընդունումից հետո հանձնաժողովի անդամության թեկնածուներից կկազմվի ցուցակը հաստատելու վերաբերյալ հանրային ծառայությունը համակարգող փոխվարչապետի որոշման նախագիծ, ինչի հաստատման արդյունքում, փոխվարչապետի կողմից հաստատված ցուցակից կկազմվի հարկային մարմնի ծառայողական քննության հանձնաժողովի անդամության անհատական կազմը, որն էլ կհաստատվի հարկային մարմնի ղեկավարի հրամանով:
3. Առաջարկվող կարգավորման բնույթը
Նախատեսվում է ընդունել նորմատիվ իրավական ակտ՝ հիմք ընդունելով «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 1-ին կետը:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ՊԵԿ իրավաբանական վարչության կողմից:
5. Նպատակը և ակնկալվող արդյունքը.
Նախագծի շրջանակներում կատարվում է համապատասխանեցում Ազգային Ժողովի կողմից 2020 թվականի փետրվարի 7-ին ընդունված «Հարկային ծառայության մասին» օրենքում փոփոխություններ և լրացումներ կատարելու մասին», «Մաքսային ծառայության մասին» օրենքում փոփոխություններ և լրացումներ կատարելու մասին» օրենքներին:





















ՏԵՂԵԿԱՆՔ
«ՀԱՐԿԱՅԻՆ ԵՎ ՄԱՔՍԱՅԻՆ ՄԱՐՄԻՆՆԵՐԻ ԾԱՌԱՅՈՂԱԿԱՆ ՔՆՆՈՒԹՅՈՒՆ ԱՆՑԿԱՑՆՈՂ ՀԱՆՁՆԱԺՈՂՈՎԻ ԱՆԴԱՄՆԵՐԻ ԹԵԿՆԱԾՈՒՆԵՐԻ ԱՌԱՋԱՐԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ՏԵՂԵԿԱՆՔ
«ՀԱՐԿԱՅԻՆ ԵՎ ՄԱՔՍԱՅԻՆ ՄԱՐՄԻՆՆԵՐԻ ԾԱՌԱՅՈՂԱԿԱՆ ՔՆՆՈՒԹՅՈՒՆ ԱՆՑԿԱՑՆՈՂ ՀԱՆՁՆԱԺՈՂՈՎԻ ԱՆԴԱՄՆԵՐԻ ԹԵԿՆԱԾՈՒՆԵՐԻ ԱՌԱՋԱՐԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հարկային և մաքսային մարմինների ծառայողական քննություն անցկացնող հանձնաժողովի անդամների թեկնածուների առաջարկման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:
